
O‘ZBEKISTONDA ERKIN IQTISODIY 

ZONALARNING HUDUDIY JOYLASHUVI VA 

IXTISOSLASHUVI 
Shamsiyeva Ruxsora Nasirovna 

 

ТЕРРИТОРИАЛЬНОЕ РАЗМЕЩЕНИЕ И 

СПЕЦИАЛИЗATSIЯ СВОБОДНЫХ 

ЭКОНОМИЧЕСКИХ ЗОН В УЗБЕКИСТАНЕ 

Шамшиева Рухсора Насировна 

 

TERRITORIAL DISTRIBUTION AND 

SPECIALIZATION OF FREE ECONOMIC ZONES 

IN UZBEKISTAN 

Shamsiyeva Rukhsora Nasirovna 

 

Received: February 6, 2026  Revised:February  12, 2026 Accepted: February 17, 2026 Published: March 1, 2026 

Annotatsiya: Ushbu maqolada O‘zbekistonda erkin iqtisodiy zonalarnining tashkil topish sabablari, ularning 

hududiy joylashuvi shakllanish bosqichlari va iqtisodiy ixtisoslashuvi tahlil qilinadi.Maqolada Erkin Iqtisodiy 

zonalarning yalpi ichki mahsulot va eksport salohiyatini oshirishdagi roli hamda hududiy klasterlarni 

rivojlantirishdagi ahamiyati yoritilgan. 

Kalit so‘zlar: Erkin iqtisodiy zona,eksport, infratuzilma, investitsiya, texnopark, texnopolis, erkin 

omborxonalar, logistika, komunikatsiya, erkin bojxona zonalari, evolutsiya, klaster. 

Аннотatsiя: В данной статье анализируются причины создания свободных экономических зон в 

Узбекистане, их территориальное размещение, этапы формирования и экономическая специализatsiя. 

Освещается роль свободных экономических зон в увеличении валового внутреннего продукта и экспортного 

потенциала, а также их значение в развитии региональных кластеров. 

Ключевые слова: свободная экономическая зона, экспорт, инфраструктура, инвестиции, технопарк, 

технополис, свободные склады, логистика, коммуникatsiи, свободные таможенные зоны, эволюция, кластер. 

Abstract:  This article analyzes the reasons for the establishment of free economic zones in Uzbekistan, their 

territorial distribution, stages of formation, and economic specialization. The study highlights the role of free 

economic zones in increasing gross domestic product and export potential, as well as their significance in the 

development of regional clusters. 

Keywords: Free economic zone, export, infrastructure, investment, technopark, technopolis, free warehouses, 

logistics, communication, free customs zones, evolution, cluster. 

 

▪ KIRISH

O‘zbekiston Respublikasi mustaqillikka 

erishgandan so‘ng o‘ziga xos bo‘lgan bozor 

iqtisodiyotiga o‘tish yo‘lini tanladi. Davlat iqtisodiyotini 

rivojlantirishga doir bir qancha islohotlar ishlab chiqildi. 

Davlat islohotlarining asosiy ustuvor yo‘nalishlaridan 

biri bu - iqtisodiyotning siyosatdan ustun turishidir. 

O‘zbekiston Respublikasi xalq ravnaqi, 

mamlakatning ertangi kunini o‘ylab, iqtisodiyotni har 

tomonlama rivojlantirish jahon davlatlariga har bir soha 

bo‘yicha raqobatbardosh davlat bo‘lib tura olishi uchun 

mavjud imkoniyatlarini ishga soldi. Mamlakatda import 

o‘rnini bosuvchi eksportbop tayyor mahsulotlar ishlab 

chiqarish zamonaviy texnologiyalardan foydalanish 

sanoatni rivojlantirish uchun investitsiyalarni ko‘proq 

jalb qilish maqsadida erkin iqtisodiy zonalar tashkil 

qilindi 

  Erkin iqtisodiy zonalar - yangi ishlab chiqarish 

quvvatlarini barpo etish, yuqori texnologik ishlab 

https://ojs.kstu.uz/index.php/ej
https://doi.org/10.70769/3030-315X.II.2.2.2026.2

chiqarishni rivojlantirish zamonaviy raqobatbardosh, 

import o‘rnini bosuvchi, eksportga yo‘naltirilgan tayyor 

sanoat mahsulotini ishlab chiqarishni o`zlashtirishga faol 

jalb etish, shuningdek ishlab chiqarish, muhandislik - 

kommunikatsiya, yo‘l transport, ijtimoiy infratuzilmani 

va logistika xizmatlarini rivojlantirishni ta’minlash 

maqsadlarida tashkil etiladigan hudud [6]. 

▪ TADQIQOT METODOLOGIYASI 

Erkin iqtisodiy hududlar O‘zbekiston 

Respublikasi uchun yangilik bo‘lmay balki ajdodlar 

an’anasi davomidir, binobarin tarixdan ham ma’lumki 

buyuk sarkarda Amir Temur davrida Samarqand yirik 

savdo markazi bo‘lgan.  

Mamlakatda hududida erkin iqtisodiy hududlarni 

barpo qilish to‘g‘risidagi qarashlar konsepsiyasi 

iqtisodchi olimlar tomonidan huquqiy va ijtimoiy - 

iqtisodiy jihatdan har tomonlama batafsil yoritib 

berilgan.  

▪ ADABIYOTLAR TAHLILI 

Masalan A.F.Raximova Xorazm viloyatining 

Hazorasp tumanida Erkin savdo hududini (keyingi 

o‘rinlarda ESH) tashkil etish uchun qulay imkoniyatlar 

mavjudligi, chunki bu rayon orqali Eron, Turkiya, 

Qozog‘iston, Qirg‘iziston, Turkmaniston va Rossiyaga 

boriladigan yo‘llarni kesishganligi, tovarlar savdosini 

jadal rivojlantirishi mumkinligi haqida o‘z fikrlarini 

bildirgan. Mamlakatdagi qolgan hududlarda Erkin 

iqtisodiy zonalarni tashkil qilishda, shu hududlarning 

joylashgan o‘rni, tabiiy sharoiti, foydali qazilmalar bilan 

ta’minlanganlik darajasi inobatga olinadi.  

A.V. Vahobov tomonidan “Erkin iqtisodiy 

zonalar – shunday geografik hududki, ushbu hududda 

davlatning iqtisodiy jarayonlarga aralashuvi 

kamaytiriladi va bu milliy iqtisodiy makonning bir qismi 

bo‘lib mamlakatning boshqa hududlarida 

qo‘llanilmaydigan ma’lum imtiyozlar joriy etiladi” deb 

ta’riflagan [3]. 

 Shuningdek H.R. Hamroyevning “Zonal siyosat” 

nomli monografiyasida erkin iqtisodiy hududlarning 

tarkibiy jihatdan tuzilishi, faoliyati va jahon tajribasi 

haqida to‘liq ma’lumot berilgan.  Shuningdek 

O‘zbekistonda ham o‘zbek iqtisodchi olimlari B.M. 

Tursunov, E.R. Maxmudov, G.A. Melibayeva, A.A. 

Isajanov, T.S.Malikov, N.H. Haydarov, A.S. Jo‘raev, Z. 

Yo‘ldoshev, N.G. To‘xliyev, B.D.Sadibekova, O.T. 

Alijanovalar tomonidan Erkin iqtisodiy zonalar faoliyati, 

rivojlanishi va jahon iqtisodiyotida tutgan o‘rni kabi 

masalalar ilmiy adabiyotlarda yoritib borildi. 

S. S. Mirzaliyeva  EIZ - mamlakat hududining 

muayyan ijtimoiy, iqtisodiy texnologik vazifalari hal 

etish maqsadida barpo etiladigan, maxsus ma’muriy 

boshqaruvga va xo`jalik yurutuvchi sub’yektlarni 

imtiyozli rejimga ega bo`lgan qismidir.  

V. A. Uvarov EIZni tashkil qilishning iqtisodiy 

ma’nosini, hech kimga tegishli bo`lmagan bojxona 

hududlarini tashkil etish, deb ko`rsatadi.Ushbu hududda 

xalqaro savdoning predmeti bo`lgan tovarlar, mamlakat 

hududiga haqiqatdan ham olib kirilishidan oldin 

omborxonalarda saqllanishi yoki keyinchalik qayta 

ishlanishi mumkin. 

M. A. Raimjonova EIZ - mamlakat hududida 

maxsus iqtisodiy rejim va ma’muriy boshqaruvga ega 

bo’lgan davlat aralashuvi kamaytirilgan va ayni vaqtda 

uning nazoratidan butkul ozod etilmagan hudud balki 

xo`jalik yurutuvchi sub’yektlar faoliyat yuritishi uchun 

mamlakatning boshqa hududlarida amal qilmaydigan 

imtiyoz va rag`batlantirishlar berilgan hudud. 

 Rossiyalik olimlardan D.Adrianov Erkin savdo 

hududlarini (keyingi o‘rinlarda EIH) quyidagicha 

izohlaydi. “Erkin iqtisodiy hududlar milliy hududning bir 

qismi bo‘lib, iqtisodiy muammolar еchimini topishda 

keng imkoniyatlarni yaratib beradi. Xorijiy hamda milliy 

tadbirkorlikning iqtisodiy faoliyatida muhim 

qulayliklarni yaratadi” [1]. 

V. Papovning tadqiqotlariga ko‘ra, “Erkin 

iqtisodiy zonalar shunday hududlarki, bu boshqa 

hududlardan alohida ajratilgan davlat tomonidan maxsus 

imtiyozlar va qulayliklar berilgan bu afzalliklar 

davlatning biror boshqa еrida yoki iqtisodiy tarmog‘ida 

kuzatilmaydi” deb ta’riflaydi [4].  

▪ ADABIYOTLAR TAHLILI 

Avvalambor har bir davlatning rivojlanib ravnaq 

topishi va dunyoning rivojlangan davlatlari qatoriga 

turishi uchun, tabiiy sharoiti, iqtisodiy va siyosiy, tabiiy 

geografik o‘rni, maydoni, mineral resurslar bilan 

ta’minlanganlik darajasi muhim rol o‘ynaydi. Qulay 

tabiiy sharoit ishlab chiqarish samaradorligini muhim 

omili hisoblansa, tabiiy boyliklar tabiiy sharoitdan farq 

qilib ishlab chiqarishga bevosita aloqador, ya’ni uning 

xomashyo va energetika bazasini tashkil qiladi.Tabiiy 

sharoitning qulayligi ayniqsa, qishloq xo‘jaligi, foydali 

qazilmalar qazib chiqarish va transport harakatida yaqqol 

bilinadi. Davlatning iqtisodiy geografik o‘rni, jahonning 

erkin iqtisodiy mintaqalari, jahon savdo yo‘llari va tabiiy 

boyliklardan foydalanish imkoniyatlari bilan belgilanadi. 

 Iqtisodiy geografik o‘rin imkoniyatlari davr 

o‘tishi bilan o‘zgarib boradi, bunga siyosiy voqealar, 

yirik tabiiy boyliklarning topilishi, zamonaviy 

texnologiyalar, transport vositalarining takomillashuvi 

sabab bo‘ladi. 

 O‘zbekiston mustaqillikka erishgandan so‘ng 

xorijiy davlatlar bilan erkin savdo va diplomatik aloqa 

o‘rnatish huquqini qo‘lga kiritdi. Tarixan qisqa vaqt 

mobaynida dunyoning bir qator mamlakatlarini 

bog‘lovchi quruqlik va havo yo‘llari ochilib O‘zbekiston 

iqtisodiy geografik o‘rnini yaxshilab oldi. 

 O‘zbekiston Respublikasining ”Bir makon bir 

yo‘l”, loyihasida ishtirok etishi  sababli qadimiy Ipak 

yo‘li ruhiyatini qayta tiklash, mintaqaviy iqtisodiy 

hamkorlikni rivojlantirish, mamlakatlarning transport 

infratuzilmasini birlashtirish, savdo aloqalarini yanada 

rivojlantirish imkoniyatlarini kengaytirdi. 

  O‘zbekiston Respublikasida ham Erkin iqtisodiy 

zonalarni joriy qilish, ularni geografiyasini kengaytirish 

va rivojlantirishni huquqiy jihatdan kafolatlatlaydigan 

me’yoriy hujjatlarni qabul qilish va iqtisodiyotga 

qo‘llash maqsadida bir qancha qonunlar joriy qilindi.  

Belgilangan qonunlar bo‘yicha ushbu zonalarni 

tashkil qilishdan maqsad Respublikaga imkon qadar 

xorijiy investitsiyalarni jalb qilish va mamlakatda 

mavjud bo‘lgan iqtisodiy, ijtimoiy, moliyaviy  

muammolarni bartaraf etish, aholini turmush tarzini 

yaxshilash uchun keng imkoniyatlar yaratishdan iborat. 

Davlatlar iqtisodiyotini rivojlantirish va 

barqarorlashtirish, jahon talablariga mos keladigan 

raqobatbardosh eksportbop mahsulotlar ishlab chiqarish 

uchun bugungi kunda erkin iqtisodiy zonalar tashkil 

qilinmoqda.  

Erkin iqtisodiy zonalar transport tugunlarida, 

xalqaro aeraportlarda, port shaharlarda, sanoatlashgan 

shaharlarda, davlatlarning chegara hududlarida tashkil 

qilinadi. Erkin iqtisodiy zonalar qoloq hududlarni 

rivojlantirish maqsadida ham barpo etiladi. Erkin 

iqtisodiy zonalar faoliyatini har tomonlama chuqur fan 

doirasida o‘rganish XX asrning 70 yillaridan boshlandi. 

Hozirda jahon davlatlarida Erkin iqtisodiy zonalar 

turlicha atamalar bilan nomalanadi. Masalan: “Erkin 

savdo hududi”, “Erkin bojxona zonalari”, “Maxsus 

iqtisodiy hudud”, “Erkin omborxonalar”, “Ilmiy texnika 

zonalari”, “Texnoparklar”, “Texnopolislar” deb ataladi. 

Erkin iqtisodiy hududlar ham tomonlama davlat 

ichkarisida joylashgan bo‘lib, shu mamlakatning 

tumanlari, viloyatlari bilan chegaradosh yoki o‘ralgan 

bo‘ladi. Erkin iqtisodiy zona sifatida ajratilgan hududlar 

faoliyatining yurgizishi uchun Respublikaning boshqa 

joylarida joriy qilinmagan imtiyozlar, soliq, moliya, 

bojxona, erkin valyuta konvertatsiyasi va huquqiy 

sharoitlar yaratiladi. Mamlakatda erkin iqtisodiy 

zonalarni tashkil qilishdan maqsad ko‘plab xorijiy va 

mahalliy investitsiyalarni jalb qilish, zamonaviy 

texnologiyalardan foydalanib, iqtisodiyotni tezkorlik 

bilan rivojlantirish va rivojlangan iqtisodiy makon 

yaratishdan iboratdir 

Erkin iqtisodiy zonalar qayerda faoliyat 

yuritishidan qa’tiy nazar shu davlatning ajralmas bo‘lagi 

hisoblanadi. Erkin iqtisodiy hududlar mamlakatni jahon 

andozalari asosida jadal modernizatsiyalashgan usuli 

bo‘lib, bozor tranformatsiyasi bilan parallel ravishda 

jahon iqtisodiyotiga kirib borishini ta’minlaydi.    

Mamlakatning kichik bir qismini egallagan Erkin 

iqtisodiy hududlarni anklav davlatlarning geografik 

joylashishiga qiyoslash mumkin. Anklav xarakterga ega 

bo‘lgan mamlakatning kichik bir qismini tashkil 

qiladigan, Erkin iqtisodiy hududlar global ravishda  

mamlakat iqtisodiyotini liberallashtirish borasida butun 

mamlakatga nisbatan ustunlik qiladi, chunki yopiq 

iqtisodiyotdan ochiq iqtisodiyotga, markazlashgan rejali 

iqtisodiyotdan, bozor iqtisodiyotiga bosqichma - bosqich 

evolutsion yo‘l bilan o‘tishda hududlar muhim tajriba 

bazasini o‘taydi. 

 Chunki kichik teritoriyali hududlarni tartibga 

solish, salbiy muammoli vaziyatlar oqibatlarini bartaraf 

qilish oson bo‘ladi.  

Bugungi kunda Erkin iqtisodiy hududlarni tashkil 

qilishda zamonaviy jahon amaliyotida ikki xil konseptual 

yondashuvlar mavjud bo‘lib, tashkil etish usuliga qarab 

hududlar bir biridan farqlanadi: 

1.Hududiy erkin iqtisodiy zonalar 

2.Funksional (nuqtali) erkin iqtisodiy zonalar 

Hududiy erkin iqtisodiy hududlar – ajratilgan 

territoriyali hududlarda, faoliyat yurituvchi barcha 

rezidentlar xo‘jalik yuritishning imtiyozli tartibidan 

foydalanadi. 

. Iqtisodiy adabiyotlarda 30 dan ortiq erkin 

iqtisodiy hudud turlari bo‘lib, ular quyidagi jihatlari bilan 

farqlanadi: 

➢ geografik joylanishi; 

➢ konfigurasiyasi; 

➢ hudud maydoning kattaligi; 

➢ ishlab chiqarish resurslarining mavjudligi va 

sifati; 

➢ EIHning tabiiy, iqtisodiy va boshqa o‘ziga xos 

xususiyatlari;  

➢ davlat hududini tashkil etishda qo‘ygan 

vazifalari; 

➢ hududning ma’muriy – tashkiliy bo‘linmaga 

tegishliligi va boshqalar [5]. 

Hozirda O‘zbekistonda erkin iqtisodiy 

zonalarning soni 20 dan ortiq bo’lib, sanoat zonalariga 

“Navoiy”, “Angren” va “Jizzax” zonalari, farmaseftika 

zonalariga, “Zomin- farm”, “Sirdaryo-farm”, turistik 

zonalarga “Chorvoq” va “Amirsoy” kabi turistik zonalar 

xizmat ko’rsatish sohasini rivojlantirishga qaratilgan. 

Jahon tajribalaridan ma’lumki Erkin iqtisodiy 

hududlarning tashkiliy - funksional joylashish tizimi turli 

- tuman tuzilgan bo‘ladi. Chunki ayrim Erkin iqtisodiy 

hududlar bir qancha hudud funksiyalarini o‘zida 

birlashtira oladi. Shunday ekan ushbu hududlarlarning 

maqsadi bitta foyda olishga, mamlakatga ko‘proq 

sarmoya kiritishga qaratilgan bo‘ladi. 

 Erkin iqtisodiy zonalar ishtirokchilari quyidigi 

to‘lovlardan ozod qilinadi [2]: еr solig‘i, daromad solig‘i, 

yuridik shaxslar mulk solig‘i, obodonlashtirish va 

ijtimoiy infratuzilmani rivojlantirish solig‘i, 

mikrofirmalar va kichik korxonalar uchun yagona soliq 

to‘lovi, shuningdek, Respublika yo‘l jamg‘armasi va 

O‘zbekiston Respublikasi Moliya vazirligi huzuridagi 

budjetdan tashqari umumta‘lim maktablari, kasb - hunar 

kollejlari, akademik - litseylar va tibbiyot muassasalarini 

rekonstruksiya qilish, kapital ta’mirlash va jihozlash 

jamg‘armasiga majburiy ajratmalardan; o‘zining ishlab 

chiqarish ehtiyojlari uchun olib kelinadigan uskunalar, 

xom - ashyo, material va butlovchi buyumlar, 

shuningdek O‘zbekistonda ishlab chiqarilmaydigan va 

loyihalarni amalga oshirish doirasida Vazirlar 

mahkamasi tomonidan tasdiqlanadigan ro‘yhatlar 

bo‘yicha olib kelinadigan qurilish materiallari uchun 

bojxona to‘lovlaridan (bojxona rasmiylashtiruvchi 

yig‘imlaridan tashqari). 

Ko‘rsatib o‘tilgan imtiyozlar 3 yildan 10 yilgacha 

muddatni o‘z ichiga olgan bo‘lib, bunda kiritilgan 

sarmoyalar miqdori inobatga olinadi; 

❖ 300 ming AQSHdollaridan 3 million AQSH 

dolarigacha hajmdagi investitsiyalar - 3 yil muddatga; 

❖ 3 million AQSH dollaridan 5 million AQSH 

dollargacha hajmdagi investitsiyalar - 5 yil muddatga; 

❖ 5 million AQSH dollaridan 10 AQSH million 

dollargacha hajmdagi investitsiyalar-7 yil muddatga;

1-rasm. Erkin iqtisodiy hududlarning rivojlanish evolyutsiyasi1 

 

10 million va undan ko‘p AQSH dollari hajmdagi 

investitsiyalar so‘nggi 5 yilda amaldagi stavkalardan 50 

foiz kam hajmdagi daromad solig‘i va yagona soliq 

to‘lovi stavkalari qo‘llangan holda -10 yil muddatga 

beriladi [7]. Quyida tasvirlangan 1 - rasmda EIHlarning 

rivojlanish bosqichlari davomida yuzaga kelgan yangi 

avlod shakllari haqida ma’lumot berilgan. Ma’lumotda 

dastlabki erkin iqtisodiy hududlar tashkil qilinganidan to 

bugungi kungacha bo‘lgan vaqt moyanida 4 ta avloddan 

iborat bo‘lgan davrni o‘z ichiga olishi bayon qilingan. 

▪ XULOSA VA TAKLIFLAR  

Shunday qilib dunyoning qaysi burchagida 

bo‘lishidan qat’iy nazar Erkin iqtisodiy zonalarning 

tashkil etish orqali, mamlakat iqtisodiyotini har 

tomonlama rivojlantirish, modernizatsiyalash, 

iqtisodiyotni erkinlashtirish, import o‘rnini bosuvchi 

eksportbop tayyor mahsulotlar ishlab chiqarish, mahalliy 

va xorijiy kapitalarni ko‘proq jalb etish, qo‘shimcha ish 

o‘rinlarini yaratib, aholini yaxshi yashashini ta’minlash 

mumkin bo‘ladi. Shunday ekan O‘zbekiston 

Respublikasi ham oldida turgan iqtisodiy muammolarni 

mardonovor еngib, jahon mamlakatlari singari olg‘a 

odimlamoqda. 

